
§ 36 2010-138

Inuit,  isertitsivinni  betjentitut  ilinniagaqarnermik  aallartittut,  ilinniagaqarnerup 
aallartinnerani  Kalaallit  Nunaanni  Pinerluttunik  Isumaginnittoqarfimmi 
atorfinitsinneqartarput.  Kalaallit  Nunaanni  Pinerluttunik  Isumaginnittoqarfik  Danskit 
Justitsministeriaqarfiata  ilagaa,  taamaattumik  akisussaaffik  Danskit  Naalagaaffianni 
inissisimalluni.

Kalaallit  Nunaanni  Pinerluttunik  Isumaginnittoqarfik  Naalakkersuisut  Siulittaasuata 
Naalakkersuisoqarfianut  ilisimatitsivoq   atorfininnerup  aallartinneranut  atatillugu 
akiliunneqarluni  angalaneq  pillugu  malittarisassat  sulisartut  sulisitsisullu  akornanni 
isumaqatigiissuteqarnikkut aalajangersarneqarsimasut.

Sulisartut  sulisitsisullu  akornanni  isumaqatigiissutigineqartartut  Naalakkersuisunit 
ataqqineqarput,  taakkunanilu  pissutsinik  sunniiniartoqarnissaanut 
pilersaaruteqartoqarnani.

Maannakkut  periuutsinik  allannguinissamut  taamaattumik  nutaamik 
isumaqatigiinniarnermi  illuatungeriit  isumaqatigiinniartut  tamanna  pillugu 
isumaqatigiissuteqarsinnaanerat apeqqutaassaaq.

